
COV NTAUB NTAWV SIB NUG MOO

Tsab Ntawv Xov Xwm Tshaj Tawm 
Txog Kev Tsim Ua Txoj Kev US 41

Daim ntawv teev num nrub nrab xyoo 2010

Qhib Tus Choj Hla Kev 20 — Tuam Txhab Jacob Morth 
of Warning Lites Appleton, Tshem cov khoom tiv thaiv 

kom tag mus, yuav qhib siv tus choj hla kev 20 nyob rau 
Oskhosk rau Hnub Tim 18 Lub Rau Hli Ntuj.

“Txoj haujlwm yav dhau 
los, ua tau zoo heev.”

Kev npaj ua tau npaj los tau ntau caum xyoo dhau los 
lawm. Los txog rau xyoo 2005 kev tawm tus qauv tsim ua 
ubno nyuam qhuav ua tau txog nrab xwb. Thiab tamsis no, 
tseem tshuav ntau tshaj ib nrab uas tseem yuav tau ua mus 
kom txog rau xyoo 2010, kev tsim ua Txoj Kev US 41 tabtom 
nqis tes ua cov ntsa kev nyob rau ntawm Ib Cheeb Tsam hauv 
Winnebago thiab nyob rau ntawm Ib Cheeb Tsam hauv Brown 
tabtom nqis tes ua cov haujlwm tiag taw nyob sab hauv av.

Yawg Mike Berg, Tus Thawj Coj ntawm Tooj Tsav Xwm 
Saib Xyuas Kev Khiav Tsheb Mus Los ntawm Wisconsin tau hais 
tias “Txoj haujlwm yav dhau los ua tau zoo heev.” (WisDOT).

“Raws li cov neeg tsav tsheb nyob rau hauv Oshkosh 
yeej paub zoo txog tej ntawd, Kev tsim ua choj hla nyob rau 
hauv Winnebago yeej nqis tes ua lawm,” Berg tau hais ntxiv 
tias Ib Cheeb Tsam hauv Brown yuav pom muaj kev tsim ua 
choj hla kev ntau qhov chaw txij li tamsis no mus txog rau 
thaum Hnub So Ua Tsaug Tswv Ntuj (Thanksgiving). Nws tau 
hais tias, tagnrho cov haujlwm ntawd yuav raug tsim ua kom 
mus txog rau xyoo 2017.

Berg tau piav qhia tias txhua txoj kev tsim ua raug npaj 
ua kom raws li cov txheej txheem thiaj li tsis ua kev cuam 
tshuam rau cov tsheb khiav mus los. Tamsis no nyob rau Ib 
Cheeb Tsam hauv Winnebago, txoj haujlwm ua kev tabtom 
txog rau ntawm txoj kev tsheb sib tshuam WIS 76, thiab txoj 
kev 20, thiab tsis ntev dhau los no tus choj hla kev Snell 

tau muab nws npog cia lawm, thiaj li ua rau txhua 
txoj kev rov qab qhib tsheb khiav mus los dua. Los 
txog rau xyoo no nyob rau hauv Ib Cheeb Tsam 
Winnebago, tus choj hla Txoj Kev Witzel tabtom tsim 

ua thiab yuav qhib siv rau lub sijhawm Cuaj Hli Ntuj pib xiab, 
thiab kev tsim ua choj hla kev tseem yuav muaj mus ntxiv 
nyob rau ntawm txoj kev sib tshuam US 45. Lub caij tsim ua 
kev no, cov neeg ua haujlwm kuj yuav npaj pua txoj kev US 41 
uas mus rau tom Ib Cheeb Tsam hauv Winnebago.

Nyob rau Ib Cheeb Tsam hauv Brown, kev ua haujlwm 
nyob rau ntawm Txoj Kev sib tshuam Scheuring tamsis no 
tabtom ua txog nrab thiab yuav ua mus kom txog rau thaum 
lub caij nplooj ntoos zeeg. Cov chaw ncig-lug tsheb tabtom 
tsim ua nyob rau ntawm txoj kev sib tshuam Scheuring thiab 
Txoj Kev Lawrence Drive thiab Txoj Kev Scheuring thiab Txoj 
Kev Mid Valley Drive. Cov chaw ncig-lug tsheb no yuav raug 
qhib siv rau lub caij nplooj ntoos zeeg yuav los no. 

Yog ntsia kev tsim ua yav txuas ntxiv mus rau xyoo 2011 
pom tau tias zoo li tsis khoom li, Berg tau hais tias. Nyob 
rau Ib Cheeb Tsam hauv Winnebago, tagnrho peb feem ua 
haujlwm ntawm US 41 yuav raug tsim ua, txij li WIS 26 mus 
txog WIS 21, txij li WIS 21 mus txog WIS 45 thiab txij li US 
45 mus txog Txoj Kev Breezewood. Hos nyob rau Ib Cheeb 
Tsam hauv Brown, ces txij li Txoj Kev Orange mus txog Txoj 
Kev Glory, uas suav nrog Txoj Kev Sib Tshuam Scheuring uas 
yuav raug tsim ua tibsi. Thiab xyoo 2011 nyob rau hauv Ib 
Cheeb Tsam Brown, Txoj Kev Shawano/Txoj Kev sib tshuam 
Taylor yuav raug tsim ua dua tshiab, thiab txoj kev taug 
ntawm tus ntug kev uas ua mus rau sab qab teb ntawm WIS 
29 hauv Ib Cheeb Tsam J thiab txoj kev Packerland Drive los 
yuav raug us dua tshiab thiab.

Xav paub ntau yam ntaub ntawv xov xwm txog kev khiav 
tsheb mus los tamsis no mus saib hauv www.US41wisconsin.gov.

Kev qhib chaw 
ncig-lug tsheb  

nyob rau xyoo 2010
Cov chaw ncig-lug tsheb hauv qab 

no yuav raug qhib siv rau xyoo 2010 raws 
li feem ua Txoj Kev US 41 muaj xws li:

Ib Cheeb Tsam hauv Brown:

• Txoj Kev Scheuring ntawm Lawrwnce 
Drive thiab Mid Valley Drive

Ib Cheeb Tsam hauv Winnebago:

• US 45 ntawm Txoj Kev Ferau thiab 
Lake Butte des Morts Drive

• Txoj Kev Witzel ntawm Txoj Kev 
Koeller thiab Txoj Kev Washburn

Xyoo no cov chaw ncig-lug tsheb uas tabtom 
tsim ua ntawd yog ib txoj haujlwm ntawm txoj 
haujlwm tsim ua txoj kev US 41 uas los ntawm lub 
niam tswv yim mus txog rau kev nqis tes ua kiag, uas 
ua rau ntau qhov chaw tau qhib kev khiav tsheb mus 

los. Qhov ntawd yog lwm 
qhov chaw ncig-lug tsheb 
uas qhib siv nyob rau Sab 
Hnub Tuaj Qaum Teb. Tabsis 
yeej lees paub tias yeej muaj 
tej qho kev nkaus yuav muaj 
feem pua cuam tshuam tsis 
zoo rau cov kws tsav tsheb. 
Randy Asman, Tus Kws Saib 
Xyuas Tsheb Khiav Mus Los 
ntawm WisDOT, hais tias tej 
ntawd yog tej qho ua pivtxwv 
uas ua tau zoo nkauj kawg li. 

Asman tau hais tias 
“Qhov tseem tseeb tshaj 

Peb pom txhua daim paib cim taw qhia nyob 
raws thaj chaw ua haujlwm uas hais tias, “Yuav tau 
khiav tsheb maj mam.” Peb txhua leej nco zoo txog 
qhov kom ua siab ntev tos thaum pom cov paib daj 
taw qhia tias, tsav tsheb kom qeeb thiab ceev faj txog 
cov neeg ua haujlwm. Kev tsav tsheb kom qeeb yuav 
ua rau feem pua tsheb sib tsoo tsawg dua thiab tsis 
ua rau cov kws tsav tsheb thiab cov neeg ua haujlwm 
raug mob. Yog li ntawd yuav xav licas txog qhov “Yuav 
tau khiav tsheb maj mam” uas koj tus kheej yuav tau 
ua licas thiaj li tsis muaj kev daig? Txoj haujlwm pab 
cuam cov siv tsheb Rideshare hauv Wisconsin yuav 
pab koj nrhiav lub tsheb xa neeg. Yim muaj cov tsheb 
xa neeg ntau npaum licas, yim ua rau muaj kev cuam 
tshuam tsawg npaum li ntawd, yuav ua rau feem pua 
tsheb sib tsoo tsawg lossis ua rau tus kheej tsis raug 
mob nyob rau ntawm thaj chaw ua haujlwm.

Yuav tau khiav tsheb maj mam rau cov siv tsheb Rideshare hauv Wisconsin

Txoj haujlwm pab cuam cov siv tsheb Rideshare, 
www.rideshare.wi.gov, muaj nyob hauv online thiab 
muaj kev lis haujlwm tau sai, yog li ntawd koj muaj rab 
peev xwm sib tham nrog cov tsheb xa neeg tamsis 

ntawd los tau. Thiab muaj tus website tshiab. Tseem 
tias nyuam qhuav mus sau npe thawj zaug lossis mus 
tshawb xyuas koj cov ntaub ntawv rau cov tsheb xa 
neeg tshiab, nrhiav hauv tus website yeej yooj yim 
dua mus nrhiav sab nrauv. Qhov koj nrhiav tau tshiab 
yuav ua rau koj paub tham txog yam koj xav tau thiab 
nws muaj daim ntawv qhia chaw txog qhov chaw pib 
thiab qhov chaw yuav mus kawg ntawm cov tsheb xa 
neeg ntawd.

Siv roj tsheb tsawg, txuag thiab tsis ua rau koj 
lub tsheb puas…thiab tej zaum kuj ua rau lwm tus 
neeg dhia kev mus los lossis cov neeg ua haujlwm los 
siv hom tsheb ridesharing. Kev tshem tawm ntawm 
cov kev pab cuam uas tsis muaj lus cog tseg mus ua 
tau rau ntawm www.rideshare.wi.gov. Leej twg thiaj li 
paub, tej zaum kuj muaj tus dhia kev mus los tshiab 
paub tab nyob tos koj.

Xaiv txoj kab kev uantej thaum  
yuav txog qhov chaw ncig-lug tsheb

plaws yog koj yuav tau xaiv 
txoj kab kev kom yog uantej 
thaum koj yuav nkag mus 
rau hauv qhov chaw ncig-
lug tsheb.” “Thiab, uantej koj 
yuav ntsib kev nyuaj siab tias 
txoj kab kev twg thiaj yog txoj 
kab khiav tsheb, tej zaum kuj 
yog ib txoj kab uas koj siv uas 
nws muaj cov cim taw qhia 
nyob rau tom kev sib tshuam. 
Nws zoo li cov cim taw qhia 
khiav tsheb, yog koj xav lem 
mus sab laug, khiav mus rau 
kab sab laug. Yog koj xav lem 
mus sab xis, khiav mus rau 
kab sab xis. Yog koj xav mus 
ncaj nqa ces saib cov kab cim 
taw qhia uas nyob rau hauv 
txoj kev tsheb thiab cov cim 
taw qhia nyob raws txoj kev 
tsheb.”

Asman pom tau tias 
kev qhia txog txoj kab kev 
nyob rau ntawm qhov chaw 
ncig-lug tsheb yeej ua tau 
zoo lawm. Nyob rau txoj 
kev sib tshuam yeej muaj cov paib cim taw qhia nyob 
raws ob sab kev tsheb thiab muaj cov kab cim nyob 
rau hauv txoj kev lawm. Asman tau hais tias, nov yog 
ibqho uas ua rau qhov chaw ncig-lug tsheb muaj kev 
nyab xeeb dua cov cim taw qhia ntawm cov kev sib 
tshuam. Nws tau hais ntxiv tias, “Yim tsav tsheb ceev 
faj zoo npaum licas, yim tsav tsheb kom qeeb npaum 
licas, yuav tshwm sim kev cuam tshuam tsawg npaum 
li ntawd…Txhua yam hais los no muab coj los siv uake 
yuav ua rau qhov chaw ncig-lug tsheb muaj kev nyab 
xeeb ntau dua cov kev sib tshuam.”

Cov neeg hla kev yuav saib raws sab laug, hla 
mus kom txog ib nrab kev, nres ntawm “qhov chaw 
nres(splitter island),” saib sab xis ces mam hla mus kom 
dhau. Tsab cai lij choj hauv lub xeev yeej kom cov kws 
tsav tsheb zam kev rau cov neeg hla kev tsis hais nyob 
rau ntawm qhov chaw hla kev muaj cim taw qhia lossis 

tsis muaj cim taw qhia, nws tau hais tias. Cov neeg caij 
tsheb kauj vab yeej muaj peev xwm caij nkag mus rau 
hauv qhov chaw ncig-lug tsheb tau ibyam li cov tsheb 
loj lossis nqis cab tsheb hla kev nrog tus neeg hla kev. 

Asman tau thov kom cov kws tsav tsheb ua siab 
ntev thaum lawv nkag mus rau ntawm qhov chaw 
ncig-lug tsheb. “Thov siv sijhawm li ob peb lub hli 
lossis ib xyoo, tomqab txhua qhov chaw ua tiav lawm, 
kuv xav tias nej yuav pom cov chaw ncig-lug tsheb 
ntawd yuav muaj kev nyab xeeb thiab kev khiav tsheb 
mus los zoo heev,” nws hais. 

Xav paub ntau yam ntaub ntawv txog cov chaw 
ncig-lug tsheb thiab xav paub seb cov cim taw qhia 
kev, muaj kev nyab xeeb npaum licas, mus saib hauv 
www.US41wisconsin.gov thiab mus nias ntawm qhov 
“Overview” dhau ntawm mus nias “Special Project 
Features.”

Entering traffic yields to  

all vehicles in all lanes  

already in the roundabout.

Choose the correct lane  

before entering a roundabout.

Randy Asman
Tus Kws Saib Xyuas Tsheb 

Khiav Mus Los ntawm WisDOT

Zam kev rau txhua lub tsheb ua nkag 
mus rau txhua txoj kab hauv qhov chaw 
ncig-lug tsheb.

Xaiv txoj kab kev kom yog uantej 
thaum yuav nkag mus hauv qhov chaw 
ncig-lug tsheb.

TSHEB XAV  
NEEG MUS LOS

XAV TIAS ZOO DUA QUB LAWM!

Kev pom txog kev tsim ua ubno mus lawm yav tom ntej
Rau cov haujlwm ua tiav, tsis muaj teebmeem txog kev khiav tsheb mus los

mus saib hauv www.US41wisconsin.gov

Kev Tsim Kho txoj kev US 41  

thiab Tus Choj hla mus rau  

sab Lake Butte des Morts.  

Kev tsim kho txoj kev tshiab US 41 

tawm mus rau sab qab teb hla mus 

rau sab Lake Butte des Morths muaj 

kev tsim kho txuas ntxiv mus nyob 

rau qhov chaw sib tshuam US41/45; 

Tus choj ua tshiab hla ntawm Lake 

Butte des Morts mus rau US 41 tau 

npaj tsim ua kom tiav rau Lub Kaum 

Hli Ntuj, Xyoo 2010.

US 41 mus rau US 45 mus txog rau Txoj  

Kev Breezewood. Txoj Kev dav-dav uas tawm 

mus rau sab qaum teb thiab txoj Kev sib tshuam 

Breezewood yuav raug tsim kho dua tshiab (Txij 

Lub Xya Hli Ntuj, Xyoo 2010 mus txog rau Lub 

Cuaj Hli Ntuj, Xyoo 2012). Txoj Kev Sib Tshuam 

Breezewood yuav raug kaw rau xyoo 2011.  

Txoj haujlwm pua kev tau npaj ua  

rau xyoo 2011.

Txoj Kev Tsheb Sib Tshuam Scheuring.  

Qhov chaw ncig-lug tsheb nyob ntawm Txoj Kev Tsheb 

Scheuring ntawm qhov chaw tawm tsheb thiab 

ntawm qhov chaw sib tshuam ntawm Lawrence 

Drive thiab Mid Valley Drive yuav qhib siv rau Lub 

Caij Nplooj Ntoos Zeeg, Xyoo 2010. Qhov chaw sib 

tshuam yuav kaw txij thaum Lub Peb Hli Ntuj mus 

txog rau thaum Lub Kaum Hli Ntuj, Xyoo 2011. 

Ib Cheeb Tsam hauv Winnebago
Ib Cheeb Tsam hauv Brown

Nco Qab Ntsoov:
-  Kev khiav tsheb ceev yuav tau txo kom 

qeeb nyob rau qee qhov chaw ua haujlwm…

yuav tau npaj sijhawm kom ntau ntxiv.

-  Ntawm thaj chaw ua haujlwm/ua kev yuav 

muaj cov pob zeb nyob raws kev loj dua 

qub ib npaug.

Txoj Kev Sib Tshuam US 45. Kev tsim 
kho txoj kev sib tshuam dua tshiab yuav ua 
rau kev khiav tsheb mus los rau thaj tsam 
US 41 thiab US 45 mus tau los yooj yim. 
Muaj ntau txoj kab kev tsav tsheb tawm 
mus ntawm qhov chaw ncig-lug tsheb 
ntawm SB uas yuav qhib rau tsheb khiav 
rau Lub Caij Nplooj Ntoos Zeeg, Xyoo 2011; 
Txoj Kev Sib Tshuam US 45 yuav raug kaw 
rau xyoo 2011. Lug txoj kev US 45: siv txoj 
kev US 41 sab qaum teb tawm mus rau txoj 
kev WIS 76 mus tshwm rau txoj kev US 10 
mam li tawm mus rau txoj kev US 45. 

Txoj Kev Washburn, Tus Choj Hla Txoj Kev 
Witzel. Tus choj hla txoj kev Witzel yuav 
kaws tsis pub tsheb khiav mus los. Tus choj 
hla txoj kev Witzel thiab txoj kab kev ntawm 
qhov chaw ncig-lug tseb ntawm txoj kev 
Witzel tau npaj ua kom tiav rau Lub Cuaj Hli 
Ntuj, Xyoo 2010.

Txoj Kev Sib Tshuam 9.  
Kev tsim ua txoj kev sib tshuam 
thiab plaub qhov chaw ncig-lug 
tsheb ntawm Txoj Kev Sib Tshuam 
9 yuav tsim ua txuas mus ntxiv 
kom txog rau xyoo 2011; tus choj 
hla txoj kev US 41 thiab qhov chaw 
tawm thiab nkag mus rau sab 
qaum teb tau npaj yuav qhib siv 
rau Hnub Tim 16, Lub Xya Hli Ntuj, 
Xyoo 2011 kom tau raws li hais rau 
EAA AirVentrue.

Txoj Kev US 41 mus rau txoj kev WIS 26 tawm 
mus rau txoj kev WIS 21. Cov neeg ua haujlwm 
yuav ua txoj kev mus rau sab qab teb kom dav dua 
qub kom mus txog rau Lub Kaum Ib Hli Ntuj, Xyoo 
2010. Kev pua kev yuav npaj pua rau xyoo 2011.

Txoj kev WIS 44 hla mus rau US 41. 
Kev pleev kob xim rau txoj kev/tus 
choj yuav ua mus kom txog rau lub caij 
nplooj ntoos zeeg xyoo 2011. Tej zaum 
muaj qee hmo yuav tau kaw kev tsis 
pub tsheb khiav.

Tsab Ntawv Xov Xwm Tshaj Tawm 
Txog Kev Tsim Ua Txoj Kev US 41

Yog xav txais tsab ntawv xov xwm tshaj tawm txhua-txhua peb lub hli twg uas hais txog Txoj 
Haujlwm Ua Kev US 41, thov xa koj lub npe thiab koj qhov chaw nyob mus rau tus email: 
DOTUS41Project@dot.wi.gov, thiab hais qhia hom “Tsab Ntawv Xov Xwm/Newsletter” uas 
yog muab tso rau ntawd daim ntawv koj xa mus. Lossis hu xovtooj rau ntawm (920) 492-4109.

SUBSCRIBE!

Cov txheej txheem kev tsav tsheb ntawm qhov chaw ncig-lug tsheb

• Tsav tsheb kom qeeb. Ua raws li cov cim taw qhia khiav tsheb.

• Zam kev rau cov neeg hla kev thiab cov neeg caij tsheb kauj vab.

• Zam kev rau cov tsheb uas nyob rau sab laug ntawm qhov chaw 
ncig-lug tsheb.

• Thaum tsis muaj kev cuam tshuam mam li nkag mus rau ntawm 
qhov chaw ncig-lug tsheb.

• Thaum nyob rau ntawm qhov chaw ncig-lug tsheb yuav tsum khiav 
kom qeeb thiab khiav raws koj txoj kab.

• Thaum koj yuav tawm ntawm qhov chaw ncig-lug tsheb, qhib koj 
lub qhov muag teeb tsheb sab xis kom neeg paub.

• Zam kev rau cov neeg hla kev thiab cov tsheb kauj vab nyob ntawm 
txoj kab uas koj yuav tawm mus ntawm qhov chaw ncig-lug tsheb.

Txoj cai tsav tsheb ntawm qhov chaw ncig-lug tsheb
Kev tsav tsheb ntawm qhov chaw ncig-lug tsheb uas muaj ob 
lossis ntau dua ob txoj kab kev

• Saib xyuas thiab ua raws li cov cim taw qhia thiab cov xib xub 
qhia kev, uas taw qhia kev tias yuav khiav txoj kab twg uantej 
thaum yuav nkag mus rau hauv qhov chaw ncig-lug tsheb.

• Cov cim taw qhia dub thiab dawb nyob raws sab ntug kev thiab 
cov xib xub dawb nyob hauv txoj kev yuav qhia txoj kab kev yog 
rau khiav.

• Yuav lem mus sab laug, yuav tsum khiav mus nyob sab kab laug 
lossis khiav mus lwm txoj kab uas muaj qhov cim taw qhia tias 
txoj kab lem mus sab laug.

• Yuav lem mus sab xis, yuav tsum khiav mus nyob sab xis lossis 
khiav mus lwm txoj kab uas muaj qhov cim taw qhia tias txoj kab 
lem mus sab xis.

• Yuav mus ncaj-ncaj, saib xyuas cov cim taw qhia thiab cov xib xub 
taw qhia kom pom seb txoj kab twg thiaj yog txoj kab mus ncaj.

